Тексты для аудирования - 10 класс
Тексты к заданию А.
А. Мары кымдемӹштӹ сек шоэн вӓшлиӓлтшӹ растени – арвӓтӹ пашмак. Такеш агыл тӹдӹм Якшар книгӓшкӹ пыртенӹт. Ти пеледӹшӹм «Марий чодра» пӧрттӱ кугижӓншӹ паркышты ужаш лиэш. Ӓрвӓтӹ пашмак пеледмӹжӹ годым пиш цевер ылеш: ошалгы-кловой цӹреӓн, цӹлт изи туфльыла  каеш. Ти цевер пеледӹш кӹцкӹ гӹц кушкын шомешкӹжӹ луатшӹм иштӹ веле пеледеш.  Кыдӹ эдемжӹ тидӹм акат пӓлӹ. Седӹндон ти сӹлнӹ пеледӹшӹм пиш перегӓш келеш. 

Б. Мары кымдем кеквлӓ доно пиш паян. Мӓ донына кокшӱдӹ кымлы вӹц йиш кек ӹлӓ. Нӹнӹн ло гӹц шӱдӹ шӹмлу кудытшы шокшы велӹш кешӹвлӓ ылыт. Кеквлӓ цилӓ вареӓт: шӹргӹштӹ, нырышты, вӹд сирӹштӹ, хала дон солашты ӹлӓт. Веселӓ мырышты, кайышышты дӓ цевер цӹрештӹ доно кымдемнӓм, ӹлӹмӓшнӓм цеверемдӓт, йӓнгӹм сусуэмдӓт. Пӧрттӱлӓнӓт кого пайдам кандат: шукы капшангым пӹтӓрӓт.

В. Мары Элын шыргӹштӹжӹ шукы йӓнвлӓ ӹлӓт. Шӹмлӹзӹвлӓ «Марий чодра» пӧрттӱ паркышты веле вӹцлӹ кӓндӓкш йиш зверь ӹлымӹ гишӓн попат. Поснаок шергӓкӓнжӹ кӹрӓн мӧска, нергӹ, бобр, урымды ылыт. Мӓмнӓн велнӹ шоэн вашлиӓлтшӹ йӓнлӓн  цевер дӓ шергӓкӓн каваштан бобр шотлалтеш. Тӹдӹм Якшар книгӓшкӹ пыртымы. Техень йӓнӹм пиш перегӹмӹлӓ. 

Г. Мары кымдемӹн ӓнгӹрвлӓ шукертшенок кол доно паян ылыт. Кӹзыт ӓнгыр дон йӓрвлӓштӹ нӹллӹ нӓрӹ шукы йиш кол вӓшлиӓлтеш.  Пӹтӓртӹш жепӹштӹ кыдыжы шоэн вӓрештеш, кыды-тидӹ колжы чӹдӹ кодын. Причиныжы пӓлӹ: фабрика дон заводвлӓ гӹц, вольык фермывлӓ гыц лявӹрӓн вӹдӹм ӓнгӹрӹш йоктарымаш. Эдемвлӓӓт шукы сӱкӹм вӹдыш кӹшкӓт. Колвлӓ ӹлыштӹ дӓ шукемӹштӹ манын,  вӹдӹм ирен урдаш келеш
Текст к заданиям А1-А3.
Мары кугижӓншӹ университетӹштӹ Российӹштӹш да вес сӓндӓлӹкӹштӹш ӹлӹшӹвлӓлӓн мары йӹлмӹ дӓ культура доно пӓлдӓрӹшӹ кӓнгӹжшӹ школ пӓшӓм ӹштен. Тене школыш Финлянди, Венгри, Япони сӓндӓлӹквлӓ дон Москва хала гӹц студент дон аспирантвлӓ толыныт. Нӹнӹ ӹрдӹ халанан театр дон музейӹштӹжӹ, мары газет редакцивлӓштӹ, Моркы районыштыш Чавайнур солаш С.Г.Чавайнын музей-пӧртӹшкӹжӹ каштыныт. Моркы районыштышы Изи Корамас школын шачмы кечӹштӹжӓт линӹт, тенгеок  Унчӹ кӱсотышты мары кымалмашышкы ушненӹт.
— Тӓ мары йӹлмӹм, культурым переген кодымашты кого пӓшӓм ӹштедӓ. Халыквлӓ лошты кӹлӹм виӓнгдӓш палшедӓ. Мары йӹлмӹм яратымыланда тӓлӓндӓ пиш кого тау! - келесенӹт мары йӹлмӹ дӓ культура школын пӹтӓртӹш кечӹнжӹ университетӹн  ректоржы Михаил Швецов дон Халык культура дон культурывлӓ лоштыш коммуникаций институтын вуйлатышыжы  Родион Иванович Чузаев.
Кок ӓрня жепӹштӹ вес сӓндӓлӹкӹн ӹдӹр-эргӹжӹвлӓ мары йӹлмӹнӓм, культурынам лишкӹрӓк пӓлен нӓлӹнӹт. Марын солашты халык качкышым качкыныт. Эдемвлӓ доно шайыштмы годым йӹлмӹштӹмӓт  лывыртенӹт.
Тексты к заданиям А4-А6.
А4. XVII курымышты луатшӹм марын эдем руш грамотым тыменьӹн дӓ переводчик линӹт. Историштӹ  Мары хресӓнь  Ромашко Васильев кодын. Тӹдӹ 1693-шы ин ӹшке кидшӹ доно Петр I кугижӓлан челобитныйым сирен, Мары халыкым чиновник дӓ воеводын шӹдешкӹмӓш гӹц перегӓш ядын. Тенгеок тӹдӹ сирен, кыце грамотылан тыменьӹн: «Был отдан в научении дьяку Луке Алексеевичу, у которого и научился читати и писати».

А5. Йошкар-Олашты ик сек кужы олицӓэш С. Чавайн лӹмеш бульвар шотлалтеш. Тӹдӹм халаштыш халык «мӓмнӓн Арбатна» манеш. Бульвар Киров ӧлицӓ гӹц тӹнгӓлеш дӓ Комсомольский ӧлицӓ якте шыпшылтеш. Перви тӹштӹ пу мӓнгӹвлӓ шалгенӹт, сакой пушӓнгӹвлӓ дӓ тӹшкӓвлӓ кушкыныт. 2005-шӹ ин бульварым уэмденӹт. Кӹзӹт фонтан дӓ пеледӹшвлӓ бульварым цеверемдӓт. Халык тиштӹ кӓнӓш яратат.

А6. Мӓмнӓн элӹн мӱлӓндӹжӹ Финн залив гӹц тӹнгӓлӹн Тихий океан якте, Северный Ледовитый океанын ӱштӹ тангыжвлӓ гӹц кечӹвӓлвелнӹшӹ Шим тангыж якте шӓрлен вазын. Ти кымда мӱлӓндӹ вӹлнӹ хоть-кӱнӓт сек шергӹ дӓ лишӹл вӓржӹ улы. Тидӹ – тӹдӹн шачмы-кушмы кымдемжӹ. Мӓлӓннӓ техень  шергӓкӓн дӓ яратымы вӓр Мары Эл Республика ылеш.
